
A LI FRE KÍ LI ŊMƆBE LAANFIƐ KI ŊMƆBE 

MITUƆM; KI LI FRE KÍ LI BUN KA ŊMƆBE TUƆM. 
 
Liike mɛn binib bile biɛ nɔ. Wà te ugɛn bó nɔ wien 
nɛ, ki ŋmɔbe mituɔm. U ŋmɔbe laanfiɛ nɛ. 
 
Ama ujie bó yɔ wɔn ŋa ń fre kí fii kí sere mɔnɔn; u 
kuon nɛ, ki jii’, ka ji ŋmɔbe tuɔm mà li sɔn. U bun 
nɛ. 

TIBONFUOBT TÀ DIENH IWIƐN BA Ń FRE  
KÍ LƐ TÙ NIN NUNKUONBU. 

 

Tibonfuobt tà dienh iwiɛn nnɔ ŋa ń fre kí lɛ tù nin 
nunkuonbu, ama dɔktiɛmbɛ bɛn li fre kí taa bi taah 
nibonn nà ki lɛnh tibonfuobt tà dienh iwiɛn nnɔ kí   
lɛ tù. Tibonfuobt nnɔ yɛbe, nɛ ki bre mɔ.  
 

Tù kɔn’ unil ya gbɛnɛnt ni la, tù ñuh u’sɛm tɛn 
igbɛnde nɛ ciin’ ikokole ki jinh; nin igbɛnde ŋa baa 
bɔl ma kɛ nnɔ. 

TIBONFUOBT TÀ DIENH IWIƐN NNƆ TE NI’KƐ 

SAAN NƐ, AMA TÙ PƆ̀REH, KI TE TIJƆKNT NI NƐ.  
 
Kibuk dɔ tingi ni tibonfuobt tà dienh iwiɛn nnɔ yɛbe 
ni’saan ki bindeh la, tù li kɔ ki’gbɛnɛnt ni, nɛ kɛ ̀ń 
bunge. Tù te mitafaam ni mɔ. Tibonfuobt  nnɔ te 
ni’kɛ saan nɛ. Tù te iden yà ba tuɔreh yì mɔnmɔnm 
ni nin saali wà tiwɛnt juh ni’kɛ saan nɛ. 

TIBONFUOBT TÀ DIENH IWIƐN NNƆ  
TE UKPEN YA ÑUNM NI MƆ NƐ. 

 

Tibonfuobt nnɔ fuobe miñunm ni mɔ nɛ. Tù ñɛh 
tiwɛnt tà baareh ki kuɔndeh miñunm tijɔknkt bii 
binib bà juh kpengbaal saan nɛ. Miñunm mɔ li fre kí 
cère iduun ń pɔr̀e kí yɛbre, kí mɔh binib. Binaa wà 
nin u’bumu ñuh miñunm nnɔ la, tibonfuobt tà te 
miñunm nnɔ ni nnɔ li kɔ bi’gbɛnɛnt ni nɛ bɛ ń bunge. 

TIBONFUOBT TÀ DIENH IWIƐN NNƆ YƐBE    
BINIB BÀ BUN YA GBƐNƐNT NI NƐ. 

Binib bita biɛ bun nɛ. Bi li fre kí puon binitɔb 
tibonfuobt nnɔ dienh iwiɛn yà nnɔ nì yɛbe: ukpiɛk 
bun litakpaal nɛ, ulie ya benku wi u piɛh, nɛ nta 
koreh kumɛnku ki siinh. Tibonfuobt tà dienh iwiɛn 
nnɔ, tà yɛbe nɛ fuobe linɛl ni nin tibinpiɛkaar ni nin 
bi koreh kumɛnku kùa ki siinh nnɔ ni. 

TIBONFUOBT TÀ DIENH IWIƐN NNƆ TE NÀ KƐ 
SAAN ŊMƆBE KUTƐNGUNKU NIN TIJƆKNT NIN 

USƆNGE NIN NÀ SAAN SƆNGE NƐ. 
Tibonfuobt tà dienh iwiɛn nnɔ nɛ gbe saali wuɔ nin 
iden yii, kimɛ ì ŋmɔbe tijɔknt, ki sɔnge, kutɛngunku 
yɛbe nɛ.̀ Tiwɛnt nin binib jùh ni’kɛ saan. Tibonfuobt 
tà dienh iwiɛn nnɔ ŋa yíe nà saan wien nin kuwienku 
nin kuwenwenku, ka yíe umu nin tibont tà ñɛndeh 
tijɔknt bii tà kuuleh tibonfuobt nnɔ. Tun si: buciibu 
nin miñɔkñunm mà bi yih mɛ ̀“eau de javel” nnɔ nin 
mitmɛnyaam. 

Inun 

  Liniɛl 

Buñɔbu 

  Unil ya fɛ ya   
   bùol 

Linɛl 

Itub 

Libinbonl 
ya bùol 

TIBONFUOBT TÀ DIENH IWIƐN NNƆ KƆH 

TIGBƐNƐNT NI MILƐ BO ? 
 
Kugbɔnku nɛ piendeh tibonfuobt nnɔ tù la kɔ 
tigbɛnɛnt ni. Unil ya niba saan fɛre’ bii uduun mɔn’ 
wɔ la, tibonfuobt nnɔ li fre kí kɔ u nà saan fɛre’ nnɔ 
bii uduun mɔn’ wɔ nà saan nnɔ. 
 
Ama tù li fre kí kɔ mubonmu mùa te tigbɛnɛnt bo 
nnɔ nin inun ni nin itub ni nin limiɛl ni nin buñɔbu 
ni nin unil ya fɛ ni nin libinbonl ni nin inɛl mɔ ni. 

WÀ KƐ YÍE WƆ Ń LI ŊMƆBE LAANFIƐ LA, WƆ Ń LI 

PIENDEH TIBONFUOBT TÀ DIENH IWIƐN. 
 

Tibonfuobt tà dienh iwiɛn li fre kí tɛbn ti’gbɛnɛnt kí 
kɔ tu’ni kí cère tí bunge. Ta buu’ iwiɛn nnɔ la, 
tibonfuobt nnɔ pɔr̀eh ti’gbɛnɛn ni tontonm nɛ, nɛ 
iwiɛn nnɔ mɔ yɛbreh ki joh. 
 

Nɛn bo nɛ nì kpɛ tí li piendeh tibonfuobt tà dienh tɛ 
iwiɛn nnɔ tù la kɔ tigbɛn ni. Ti li tien mila? 
 

- Inasi nɛ cèreh tibonfuobt nnɔ tà yɛbe kɔh tigbɛnɛnt 
ni. Ti li freh kí li pinbdeh tijier bɔ ŋɔ inasi la tɛbn 
tu’ bo. 

 

- Iden ya wɛnt li fre kí kuɔn tijiejiwɛnt tijɔknt kí de  
tɛ iwiɛn. Nɛn nɛ cère’ ti’naabɛ ŋɔkndeh tijiejiwɛnt 
iteb bo. 

 

- Ni’kɛ ń li gɔ tiduundur ni ŋɔ iduun la mɔ nɛ kí kuɔn 
nɛ iwiɛn yà bi yih yì paalu nnɔ. 

 TIWƐNK KƐ ŊMƆBE TI’PƐNPƐKNBÙOL LA, 
JƆKNT ŊA LI TE UDU NI.  

 
Dencɛnl kɛ dencɛnl ya nib li tùɔre bi’den yì ń li wien 
nɛ, kí li pɛkndeh tiwɛnt. Nnɔ nɛ ti li fre kí pien 
tiwɛnt cèreh tibonfuobt tà dienh tɛ iwiɛn nnɔ. 
Kí tien tiwɛnt ya pɛnpɛknbùol yé nibonn nà faa nɛ, 
kimɛ a li liike a li teh ma ki jindeh tù mɔ nɛ. Ama  
tiwɛnt paake la, a’den ŋa ń li ŋmɔbe jɔknt. 
 
A tien’ nnɔ la, a li fre kí ko tijiejikaar kí linde iden 
wɛnt ŋa ń fre kí saa tù. Tiwɛnt paake la, tibonkokaar 
li luon kí gbien nɛ, kimɛ wɛnt ŋa ń fre kí ŋmɔn tù. 

NI ŊMƆBE MIÑUNMƆNMƆNM LA, NI PIENDEH 
TIBONFUOBT TÀ DIENH TƐ IWIƐN KI  

JƐǸDEH TƐ NNƆ NƐ. 
 
Unil li tien ma kí lɛ miñunmɔnmɔnm ya sɛn yɛbe. 
 
Ni luke’ liñunbunl la, cère mɛn liñunbunñɔgbel ń li 
fɔke tɛn mɛta uba. Liñunbunl saan li tindeh nɛ, ki 
cie’ simire, ŋɔ miñunm la puubeh ki duɔndeh li’saan 
ki teh titɔntɔkr. Li piindeh mɛn iñunbun ŋɔ tijɔknt la 
kɔh i’ni. 
 
Kí cère icin nin tikucint tà bi siendeh tù ki guɔnh 
miñunm nnɔ ń li wien, ki la guɔre utɛkpiɛk ya ñunm, 
kimɛ u sɔkreh idupin ya jɔknt nɛ. 

A LI FRE KÍ TÙƆRE MIÑUNM A’DEN MƐ ̀Ń  
LI YÉ MIÑUNMƆNMƆNM. 

 

Liñunbunl là ba likeh lɛ ̀mɔnmɔnm nin ikpen nin 
ibun ya ñunm yé miñunm mà ŋmɔbe tijɔknt nɛ. A  
lun’ miñunm nnɔ la, a li fre kí tùɔre mɛ ̀a’den. A li 
tien mila? Nà mɔn si: a cɛ mɛ ̀kí kuore kucinku kùa 
bi ni, bii licuɔl là bi ni. 
  

ÖŊa ŋmɔbe nà cɛh la, a li tien mila? 
 

- Kibufifiirk ya ñunñukaam la, á tuore mɛ ̀mɛ ̀ń tɔ kí   
  tì kpaan miire piik nin uŋun kí cère mɛ ̀ń sɔnge, á   
  taa kí kuore niba ni kí biin. 
 

- Á cɛ miñunm nnɔ nin bukpɔlbu bùa ŋa ŋmɔbe jɔknt  
  kí ñɛn iwiɛn iba mi’ni tɛn inaale. Ama bù cèreh   
  tibonfuobt tà dienh iwiɛn ki waa nnɔ kɔh miñunm  
  nnɔ ni nɛ.  (A cɛn’ uyo wà kɛ la, á sɔkre bukpɔlbu   
  nnɔ nin buciibu kí den uwien ni.)  
 

- Á kuore miñunm nnɔ lidingl là lɛnh ki càareh ni, kí 
ble kuwienku ni nɛ ̀ń baa tikur tunan. 

UNIL LI TIEN MILA KÍ PIEN TIBONFUOBT TÀ 
DIENH IWIƐN NNƆ? 

 
-  Ní li nireh kí yaan kí ji, kí wɔkn mubumu mɔ mu ń 

mɛn mi ya tentiem. 
 
-  Ní li siih mɔ, kí li sɔkreh ni’kpɛlcɛr uyo kɛ ki 

dendeh tù kuwienku ni uŋmi bo. Ni la dendeh tù 
tink ni. 

 
-  Nì mɔn ní li juh kí li ñiɛnh kubinjubuòku ni nɛ. Ni 

jùn’ uyo wà kɛ bii ni ñiɛn’ nɛ la, ní nire. 
 
-  Ní li sɔkreh ni’nɛl, ki li lùoh yɛ ̀haali yɛ ̀ń tì bukre. 

TI LI PIENDEH TIBONFUOBT TÀ DIENH  

IWIƐN KI ÑƐH BINITƆB SAAN. 
 

Tibonfuobt tà dienh iwiɛn nnɔ te biwiɛnb biba ya 
gbɛn ni nɛ bi taah ki puonh binitɔb: bi yih bɛ binib 
bà bun iwiɛnpuorkɛ nɛ. Kunɛnnɛnku kuba sɔ: unil wà 
bun ukpaa koreh kumɛnku ki gbiekeh nɛ, ki siinh. 
Tibonfuobt tà dienh iwiɛn nnɔ nɛ gbe u siinh 
kumɛnku kùa nnɔ ni. Uwiɛn nnɔ ŋa ń li siinh tink ni, 
u li siinh nibonn ni nɛ, nɛ ni ya puoli bó bɛ ń taa kí tì 
kuore umu ni. 
 

Bi li tùoreh u’kpɛlcɛr nɛ, ki cɛndeh uwɛnjikaar nin 
buciibu bii nin miñunm mà bi kuore’ mi’ni 
miñɔkñunm mà bi yih mɛ ̀“eau de javel” nnɔ. 
 

Kunɛnnɛntɔku sɔ: Na ń taan kí kibufifiirk kà ŋmɔbe 
laanfiɛ nin kà bun iwiɛn, tɛn kinajɛk bii ukpaa bùol 
liba. Li taah mɛn ni’bubumu ki joh licɔkl kí fre kí 
Pien iwiɛn. 

TI LI TIEN MILA KÍ PIEN TIBONFUOBT TÀ  
DIENH IWIƐN KI TE TIJƆKNT NI NNƆ? 

 

Binaa li sɔkreh kubinjuduku uyo kɛ nɛ, ki la cère bint 
ń li te ku’ni ni’kɛ saan; kí wɔkn mubumu mù ń li 
taah ni’ba ki biindeh kubinjubùoku ŋɔ kí li freh kí 
piendeh inasi nin unu. 
 

Bibaa yíe wɔ ń pien titɔntɔkr la te kuñunsiiduku ya 
ñiɛl ma nnɔ u gbin’ kubùoku nɛ uñunbunsɛn ni. 
Kubùoku nnɔ ya ñuɔke te mɛta uba nɛ, nɛ ki taa’ 
ifɛnkuk kikpien’ ki gbien’ kù. Nnɔ nɛ tiñunwɛnbr ji 
puubeh ki kuonh kubùoku nnɔ ni, nɛ duun ŋa ń fre 
kí duoh ku’ni. 

IDEN KƐ WIEN NƐ 
Ti li tien mila tiñɛnkɛnt ń li te tidugɔkaar nin 
kujietienduku ni? 
- Uwien ni la, ti li pìire idubon nɛ kí yaan kí cère 

kuwienku nin mitafaam ń li kɔh; kí li ŋɛreh tidur 
uyo kɛ, kí li gbiɛnh tikagbɔnt, kí li ñɛndeh tikpɛlcɛr 
tà ti taah ki pibndeh nnɔ saali, kí li tuɔreh ki blinh 
tikpɛcɛgolkaar nin tiwɛntɔr. 

- Kí li ñɛndeh tiwɛnt kɛ kuduku ni daan kɛ daan ki 
ŋɛreh ni’kɛ saan kí yaan kí liɛbe kí jiin tù tu’bùol. 

- Kí li ŋɛreh tijietiendur nin iden kɛ daan kɛ daan.   
Ki La cère wɛnjikaar ń li sese nin tijɔknt. Gbii 
kubùoku, kí gbien kù nin fɛnkuku kí li kuonh bi 
cɛndeh tiñunwɛnbr tà kɛ nnɔ. 

TIBONFUOBT TÀ DIENH IWIƐN NNƆ FAA NIN 

BINIB BÀ ŊA JINH MƆNMƆNM NƐ. 
 

Tibonfuobt tà dienh iwiɛn nnɔ te ni’kɛ saan nɛ, nɛ ki 
freh ki kɔh tigbɛnɛnt ni mɔ. 
 

Ama ti’gbɛnɛnt ŋmɔbe mituɔm la, tù mɔh̀ mɔnmɔnm 
nɛ ki kuuleh tibonfuobt tà dienh iwiɛn nnɔ uyo wà kɛ 
tù kɔn’ tu’ni la. 
 

Ti’gbɛnɛnt ŋa ŋmɔbe tuɔm ki gbien’ kí fre kí mɔ ̀nin 
tibonfuobt nnɔ la, tù li pɔr̀e kí yɛbre ti’gbɛnɛnt ni nɛ 
kí bunge tɛ. 
 

Tibonfuobt nnɔ nɛ ŋmɔbe mituɔm ki cɛn’ binib bà ŋa 
jinh mɔnmɔnm, ni’tingi si binib bà ŋa jinh ki 
gbuokeh, bii bà jinh jiefɛnfɛnm. 
 

Bi ye unil jinh jiefɛnfɛnm la, bi niireh wà ŋa jinh 
tijier tà u’gbɛnɛnt ciɛke tù, tù ń li ŋmɔbe mituɔm kí 
freh kí mɔ ̀nin tibonfuobt tà dienh iwiɛn nnɔ nɛ. 

TIBONFUOBT TÀ DIENH IWIƐN NNƆ FAA NIN 
TIWƆR ŊMƆBE UNIL WÀ NƐ. 

 

Tibonfuobt tà dienh iwiɛn nnɔ faa nin tiwɔr ŋmɔbe 
binib bà nɛ: 
 

- A’gbɛnɛnt laan te ki mɔh̀ nin tiwɔr la, ta ji ŋmɔbe 
tuɔm mà yɛbe kí fre kí mɔ ̀nin tibonfuobt tà dienh 
iwiɛn nnɔ. 

 

- Kicɛnfɛndk nɛ ciih tiwɔr bó ki faa, ni kɛ tu nin uyo 
wà bi siih kɛ ̀mitafaam ni. 

A LI GOLE MƆNMƆNM WƆR LA CUO ŊƐ NƐ  
KÍ  FRE KÍ LI FAA NIN TIBONFUOBT TÀ  

DIENH IWIƐN NNƆ. 
 

Unil li tien ma sɔ tiwɔr la cuo wɔ: 
 

- Li pibndeh bukpɔlbu kutajuɔku uyo wà        
  mitafaam te, 
 

- La gole tikpɛlcɛr tà sɔnge, 
 

- Li tiɛnh mubumu bó tiwɔr la coh mù, kimɛ tiwɔr 
faa’ nin mù ki cɛn’ biciɛnb. 

TIBONFUOBT TÀ DIENH IWIƐN NNƆ FAA NIN 
BINIB BÀ GƆH FƐNFƐNM BII BÀ ŊA  

GƆH KI GBUOKEH NƐ.  
 

A’gbɛnɛnt yíe tù ń fuore nɛ kí li ŋmɔbe laanfiɛ, kí fre 
kí mɔ ̀nin tibonfuobt tà dienh iwiɛn nnɔ. Nɛn bo, unil 
kɛ ń li ŋmɔbe iden kí li ŋmɔbe udɔnduɔnmɔmɔn ki la 
duo kí mɔke gado uba bo. Kí li ŋmɔbe uyo wà a sɔbe 
ki duɔndeh ki fuoreh, kí li boh uyo nnɔ a’fuobm ni. 
Kí li tuu ki ñɛh kuñɛnku yo kɛ yo nin kí li sɔnh ituon 
nɛ ̀ń tì biire cèreh kujiinku tuu ki te a’gbɛnɛnt ni nɛ. 
Ta ji li fre kí mɔ ̀nin tibonfuobt tà dienh iwiɛn nnɔ. 

A LI GƆH MƆNMƆNM NƐ KÍ FRE KÍ LI FAA NIN 
TIBONFUOBT TÀ DIENH IWIƐN NNƆ. 

 
Ti’gbɛnɛnt yíe tù ń fuore nɛ daan kɛ daan kí fre kí 
ñɛn liwentunl ya jiinku. Li gɔ ñɔnku kɛ ñɔnku ki 
gbuokeh ŋɔ a’gbɛnɛnt ń li fuoreh mɔnmɔnm. Nì mɔn 
a li ŋmɔbe udɔnduɔnmɔnmɔn nɛ kí fre kí tɛnde 
mɔnmɔnm. Á bɛnde a li tien ma kí pien iduun ì la mɔ 
ŋɛ kimɛ ì bre nɛ, ki ŋmɔbe uyɛnŋaabe, ki piendeh 
migùɔnm. 

A LI JINH MƆNMƆNM KÍ FRE KÍ LI FAA NIN  
TIBONFUOBT TÀ DIENH IWIƐN NNƆ. 

 

Kí li jinh mɔnmɔm ya tingi si: á li jinh ki kpaandeh 
a’puoku ya biɛn, ama la kɛnde; kí li jinh ti’gbɛnɛnt  
ciɛke tijier tà. 
 

- Ti jinh tulɛ jier nɛ idaan kɛ? 
- Tijier kɛ tɛ nɛ-ɛɛ? 
- Ti li fre kí bore tù milɛ bo? 
 

Tu’borm te bolm mita nɛ: 
 

1. Tijier tà cèreh unil kpienh:  
    Tinɔnt, ujɛn, ijèn, minabiim, itùun, itintiin. 
 

2. Tijier tà dienh mituɔm: 
Iji, imuu, ikpɔbr, kɔdu, ibɔdiɛ, inuun, naluo, sikle, 
kpɔnɔ minɛnnuyaam. 

 

3. Tijier tà dienh ugbɛnɛnsɔnge: 
Tikpinfɛr tà tuore’ ki ben’ nin tikaabr: tomaare, 
Ikɛn, Iŋmaan, tikpinfɛr, tifɛr tà bi yih tù “salad” 
nnɔ isibii: nkaa, nkacɔdiɛ, kɔdu, anana. 

TIBONFUOBT TÀ DIENH IWIƐN NNƆ FAA NIN WÀ 
ÑUH MIDƐFƐFAAM KI TÌ KƐNDEH NƐ. 

A ñun’ ki yibe’ a’gbɛnɛnt jii’ la, u ya yo nɛ tibonfuobt 
tà dienh iwiɛn nnɔ cinh ki pɔr̀eh ki kɔǹh tigbɛnɛnt 
ni. Tigbɛnɛnt ya bont tà yɛbe nɛ ji jɛǹdeh nin 
midɛfɛfaam nnɔ, tɛn kupùoku nin liŋuul nin icɛyaan 
yà cɛh misɛnm nin  ipunjiin bii ijɛnjiin. Ama lipuɔl 
nɛ jɛǹdeh ki faa’. Nɛn kɛ jiinh udɛyibl nɛ. U taah 
u’gbɛnɛnt ki dienh iwiɛn nɛ ì kùoreh u’miɛl bo. 
U’gbɛnɛnt ŋa ji ŋmɔbe tuɔm mà li mɔh̀ kí fie tu’ba 
tibonfuobt tà dienh iwiɛn nnɔ saan. U bunge’ waamu 
mɔnɔn la, u jɛǹdeh mifaakm bo nɛ. 

UNIL KƐ Ń LI PƐ TIÑƐNKƐNT YA SƐN BO. 
 

Li pɛ mɛn tiñɛnkɛnt ya sɛn yii bo kí li te 
ugbɛnɛnsɔnge ni. 
 

- Kí li siih idaan kɛ. 
- Kí li sɔkreh a’kpɛlcɛr. 
- Kí li guoh tikpɛlcɛr tà wien ki piendeh tiwɔr. 
- Kí li duɔndeh ki fuoreh mɔnmɔnm. 
- Kí li jinh tijier tà dienh mikpiirm mɔnmɔnm. 

UDU NI  NIN UKƆNKUƆN YA ÑƐNKƐNT  

LI ÑƐ BIDUDƐNB KƐ NƐ. 
 
Isɛn yà sɔ wɔngeh ki teh udu bii ukɔnkuɔn te 
tiñɛnkɛnt ni: 
 
- Tidur nin idensaali kɛ wien nɛ. 
 

- Udu ya nib kɛ ya ñunlunbùon tùɔre’ nɛ ki wien. 
 

- Dencɛnl kɛ dencɛnl ŋmɔbe kubinjuduku kùa bi juh 
ku’ni nin kuñunsiiduku kùa ŋmɔbe kubùoku 
tiñunwɛnbr puubeh ki kuonh ku’ni. 

 

- Tiwɛnt kɛ ŋmɔbe pɛnpɛnknbùol. 
 

- Bi mɔh̀ ki piendeh iwiɛn: ki jɛndeh biwiɛnb bà ya 
wiɛn puonh, ki kpaan’ buñɔbu udu nnɔ ni ki cère’ 
dencɛnl kɛ dencɛnl ŋmɔbe dɔktiɛñɔke ya duku. 

 

- Iwiɛnciɛn baa bi’du ni la, bi miɛh dɔktiɛmbɛ nɛ 
mitorm. ki miɛh licɔkl ya cɛkl yaab mɔ mitorm. 

DENCƐNL KƐ DENCƐNL YA NIB LI TAAN  
NƐ KÍ  LI FUOBE TIÑƐNKƐT NI. 

 

Liike mɛn dencɛnl kɛ dencɛnl ya nib li teh ma bo 
tiñɛnkɛnt: 
 

- Kí li tùɔreh bùol kɛ bùol. 
- Kí jɔn uŋmi kí li lɛkndeh tikpɛlcɛr. 
- Kí li ŋmɔbe miñumɔnmɔnm, kí li taah mɛ ̀ki   
  siendeh nà saan mɔn. 
- Kí li cɛndeh tijiejiwɛnt mɔnmɔnm. 
- Kí li cùbndeh tijier bo. 
- Kí li tùɔreh ki paakeh tikpɛlcɛr. 
- Kí li ŋmɔbe iduunkpɛlde. 

